
Efni: Áform um lagasetningu um stórþörungarækt í sjó. Mál nr. S-172/2026 

Stjórn Samtaka sveitarfélaga á Norðurlandi vestra (SSNV) fagnar því að fram sé komið 

frumvarp til laga um stórþörungarækt í sjó og að unnið sé að því að skapa skýran og 

heildstæðan lagaramma um þessa nýju atvinnugrein. Slíkur rammi er til þess fallinn að 

styðja við ábyrga uppbyggingu greinarinnar og skapa aukin tækifæri til verðmætasköpunar 

og atvinnuuppbyggingar í strandbyggðum, þar á meðal á Norðurlandi vestra. 

Stjórn SSNV gerir hins vegar athugasemd við að meðal helstu hagsmunaaðila sem tilgreindir 

eru í áformunum eru ekki sveitarfélögin nefnd, þrátt fyrir að í mati á áhrifum frumvarpsins sé 

sérstaklega tekið fram að það geti haft áhrif á byggðalög og fjárhag sveitarfélaga. 

Sveitarfélög á þeim svæðum þar sem stórþörungarækt kann að rísa búa yfir staðþekkingu á 

hafsvæðum, höfnum og nærsamfélögum sem er mikilvæg forsenda þess að leyfiskerfi og 

skilyrði fyrir greinina verði vel mótuð og taki mið af aðstæðum í hverjum landshluta. 

Stjórn SSNV leggur því til að sveitarfélög verði skilgreind sem hagsmunaaðilar máls og höfð 

með í samráði um mótun frumvarpsins, jafnt við gerð endanlegs mats á áhrifum og við 

frekari vinnslu málsins. 

Stjórn SSNV áréttar að með réttri aðkomu heimamanna frá upphafi geti stórþörungarækt 

orðið jákvæð viðbót við fjölbreytt atvinnulíf á Norðurlandi vestra og stutt við byggðaþróun í 

landshlutanum til framtíðar. 

